NesoaA |

Tifaftiraha Sare
Mustafa C.Fayruus

Agaasimaha
Axmed M.Dhicisow

Agaasimaha Farsamada
Axmed Faarax Saalax

Kaaliyaha Farsamada
Amiin Yuusuf Khasaaro

Xoghayaha Titaftirka
Saynab Xaaji Axmed

Bahda Tifaftirka
Cabdullaahi Shiiqaalow
Cabdiraxmaan Abtidoon

Cabdullaahi Sh. (Gacanka)
Dayax Axmed llay
Korjoogtaynta

Dr. Maxamed Daahir Afrax

Kala xiriir : info@aga.so

Facebook: @aga.afsoomaali
Twitter:@somaliacademy
Website :www.aga.so

WAA WARSIDE-XILLIYEED KU HADLA CODKA
AKADEEMIYE-GOBOLEEDKA AFSOOMAALIGA (AGA)
A PERIODICAL NEWSLETTER PUBLISHED BY THE
INTERGOVERNMENTAL ACADEMY OF SOMALI LANGUAGE

TIRSIGA 15%*°, SANNADKA 4*°, LUULYO- SEBTEMBAR 2021
Vol. 4, No. 15, July— Sept 2021

HADAFKAYAGU WAA HIILKA AFKA HOOYO IYO HAL-ABUURKIISA

Ku soo Dhowaada Warsidaha AGA!
Warsidaha AGA waa warside-xilliyeed ay soo saarto Akadeemiye-
Goboleedka AfSoomaaligu (AGA), oo idiin soo gudbiya aqgoon isugu jirta
Xxog-wadaag, agoon-wadaag iyo talo-wadaag.

Warsidahan ujeeddooyinka loo aasaasay waxaa ka mid ah in uu ehela-
da afka, hal'abuurka, dhaganka, qoraalka iyo agoon-faafinta ee daafaha
dunida kala jooga la socodsiiyo hawlaha muhiimka ah ee ku saabsan
arrimaha kor ku xusan. Warsiduhu wuxuu ururiyaa, kaydiyaana
dhacdooyinka muhiimka ah iyo waxqabadka arrimaha kore.

Wixii ah fikrado iyo talobixin ku saabsan sii hagaajinta, hannaaninta iyo
horumarinta warsidahan aad ayaan u soo dhoweynaynaa.

Sidoo kale, gacmo furan ayaan ku soo dhowaynaynaa goraallada ay soo
gudbiyaan galinleyda iyo ehelada Af-Soomaaligu.
Warsidahani wuxuu ku soo baxaa nuqul daabacan

iyo mid elektoroonig ah (eeg www.aga.so).
Cinwaanka lagala soo xiriirayaa waa Email: info@aga.so

Suugaanta Safmarka Koroonaha
iyo Dadaalka Kobcinta Akhris-Qoraalka Dadweynaha

Suugaantu waa muraayad innoo soo tebisa waaya-
ha nolosha, macaan iyo qaraarba. Waa dareenka
aadanaha ee ku aaddan xaaladaha ku gadaaman,
farxad iyo murugaba.

Laga soo bilaabo bilowgii sannadkii tegey ee 2020,
nolosha aadanaha waxaa gilgilay safmarka Covid-
19. Waxay innoo ahayd labaatan bilood oo ah jaha-
wareer, murugo, werwer, cabsi iyo walaahoow
joogto ah. Wuxuu ahaa khatar weerar ku ah jiraalka
aadanaha iyo jiritaankiisa, oo qofkuu haleelaa uu
dhawr maalmood kaga galban karo dunida.

Suugaantu, tix iyo tiraabba, waxay ka mid tahay
diiwaannada weeleeyay waayaha iyo walaacaa
aadanaha ku habsaday, welina ku gadaaman.

Si loo soo bandhigo suugaanta lagu weeleeyay
waayaha ku xeeran safmarka Koroonaha iyo
saameynta uu nolosha ku yeeshay, loo xuso loona
xusuusto intuu aadanaha ka galaaftay, ayaa loo
gabtay bandhigga caalami ah oo loogu magacdaray
“Worldwide Reading for the Dead of the Pandemic”.
Bandhiggani wuxuu 05 Sebtembar 2021 ka dhacay
ilaa boqgol dal oo dunida daafaheeda ah. Waxaa
cutubka Af-Soomaaliga gabanqaabiyay Akadeemi-
ye-Goboleedka AfSoomaaliga.

Sidaas darteed, Madasha AGA ee Horumarinta Af-
ka Hooyo iyo Hal-abuurkiisa, oo ah kulan-aqooneed
bille ah, waxay bisha Sebtembar gayb ka ahayd
bandhiggaa caalamiga ah; waxa cinwaankeedu
ahaa “Bandhigga Suugaanta Koroonaha iyo Xuska
Haldoorkii uu Galaaftay’.

Madashan waxaa lagu soo bandhigay maansooyin
iyo heeso laga soo xulay suugaanta baaxadda leh
ee hal-abuurka Soomaaliyeed ka tiriyeen Ko-
roonaha; waxaana loo duceeyay haldoorkii tirada
lahaa, iyo guud ahaanba dadweynihii, uu innaga
galaaftay.

Qayb ka mida suugaanta baaxadda leh ee Ko-
roonaha laga curiyay ayaa lagu xusay bogga 14aad
00 joogto innoogu soo tebiya “Suugaanta iyo Hal-
abuurka”. Halkan, aan tusaale u soo gaadanno
heesta ay curisay Abwaan Hodan Maxamed Nuur,
0o deggan carriga Ingiriiska. Heestani waxay soo
baxday 19 Maarso 2020; ogaalkayo waa maansadii
ugu horreysay ee Koroonaha laga tiriyo ee ka soo
maaxatay maskaxda Soomaaliyeed.

Tuducyada heestan ugu horreeyaa waa:
Xanuunka dadkii dhammeeyay
Dhammaan koonkii ku faafay
Dhibaatada geestay maanta
Dhakhaatiirtii ku daashay
Dhallaankii gabi cabsooday
Dhufeyska guryaha la mooday
Dhimashadu tirada beeshay

Si aan dhammi uga badbaadno
Dhaga oo gacmaha maydha
Ku dhagma awaamiirta
Dhakhaatiirtu inna siisay

Alle ha ina dhawree
Dhammaantiin cibaadaysta.

Dhinaca kale, 08 Sebtembar ee sannad kasta
waxay hay'adda UNESCO u astaysay inay noqoto
Maalinta Caalamiga ee Akhris-Qoraalka. Waxaa
loogu talagalay in la muujiyo, laysku baraarujiyo,
ahmiyadda akhris-qoraalku leeyahay.

Dadweynaha dunida ku nool, waxaa lagu giyaasaa
in shanti qofba qof ka mid ahi aanu waxba qori ka-
rin, waxna akhriyi karin. Akhris-qoris la'aantu
waxay ku badan tahay dunida soo koraysa. Sida
muugata xiriir baa ka dhexeeya akhris-qoraalka, oo
ah furaha cilmiga, iyo horumarka bulsho iyo
dhaqaale. Casrigan la joogo, qofka uu ka dhiman
yahay akhris-qoraalka waxaa ku adkaanaya siduu
hawlihiisa u maareyn lahaa iyo la jaanqaadidda
nolosha. Safmarka Covid-19 wuxuu sii wiigay da-
daalladii lagula dagaalamayay akhris-qoris la’aanta
dunida.

lyagoo la jaanqaadaya dadaallada wacyigelinta
baahida loo gabo kobcinta akhris-qoraalka, Aka-
deemiye-Goboleedka AfSoomaaliga (AGA) iyo
Naadiga Qalinleyda iyo Hal-abuurka Soomaaliyeed
(Somali-Pen) waxay bandhig-buugeed ku gabteen
London (UK) 11 Sebtembar.

Wacyigelinta bulshada iyo u ololeynta xoojinta
akhris-qoraalka, iyo guud ahaanba aqoonta, waxay
gayb ka yihiin hawlaha ay Akadeemiye-
Goboleedka AfSoomaaligu ugu hiilliso afka hooyo
iyo hal-abuurkiisa.

Lafaguridda Sheekada Gacal iyo Gayaan

Qoraalkan waxaan si kooban ugu lafaguraynaa
sheekada “Gacal iyo Gayaan” ee dhowaan soo
baxday, oo uu galinka u gaatay mudane Xasan
Cabdulle Calasow “Shiribmaal”.

2019 Laashin publishers and publications.
Katrineholm, Sweden.

Daabacaadii koowaad.

Waxaa la daabacay sannadkii 2019,

Waxaa daabacay madbacadda Laashin o0
faafisay.

Waa buug ah 282 bog kuna daabacan wargad
xajmi yar (Ab).

Inkastoo aynaan wada gaari karin dhammaan
godobada gundhigga u ah halbeegga sheeko
faagididda innaan mid mid isu dultaagno oo
aan ku qiimeyno sheekada mid waliba heerka
ay buuxisey. Balse, waxaan diiradda saareynaa
dhowr godob oo tiir-dhaxaad u ah sheeko la
arkaaba giimeynteeda oo aan uga kaaftoomi
karno inta kale.

1. Magacbixinta Sheekada.

U magac-bixinta sheekada waxaa gundhig u ah
koobid iyo inuu ka tarjumo dulucda sheekada.
“Gacal iyo Gayaan” waa magac kulansaday
labadaa arrimoodba. Waa magac kooban, xa-
rafraac-erayeed ku saleysan, qof kastoo ay
indhihiisu ku dhacaanna soo jiidanaaya oo ku
gasbaaya inuu buugga kala furo oo bilaabo
akhriskiisa, si uu uga salgaaro magaca soo
jiitey ee sheekada nuxurka uu xambaarsan ya-
hay. Shardiga labaad haddaan u eegno: Waa
iyo farriinta

magac xambaarsan dulucda

sheekadu ku dhisan tahay.

Waxaa kaloo magic-bixinta sheekada sii dhumuc-
cusleeyey nagshadeynta jeldiga kore ee buugga oo
gacda horeba xiisa geliya akhristaha.

2. Hab-bilowga Sheekada.

Marka sheeko la billaabayo dhigaalkeeda. Inta ba-
dan seddax hab uun baa loo billaabaa midkood oo
kala ah:

toos-bilow, dhex-ka-bilow iyo dhammaad-ka-bilow.
Sheekadan “Gacal iyo Gayaan” waa toos-bilow xad-
fan oo aan humaageysneyn.

Waxay ka bilaabaneysaa tusmeynta seben sammaa-
dey deegaan tigaadey, xilli barwaaqgo kala guranwaa
ah lagu jiro oo ku simman illaa labo tuduc ama labo
baaragaraaf weerahooda. Kaddib waxaa xiga
muujinta arbaha sheekadu ku socoto oo socod dheer
u sahay-sita saanqaadkiisa iyo ku socdaalida hawd
habar-dugaag looga kala fiigey. lyo arragtida raad
dad oo aanu meeshaba ka fileyn... halkaas ayay ka
sii bus kicineysaa taxanaha silsillada dhacdooyinka

isdaba yaalka ah.
3. Xulashada Erayada

Dhanka eray xulashada sheekadu hodan bay ka
tahay. Erayo xulashada uu qoruhu ku soohay
dhalad
ah.Wuxuu diiradda ku saarey af-guriga deexda looga

sheekadiisan waa erayo af Soomaali

hadlo, dhulka badxigeenka ah, gaar ahaan deegaan-
nada gobolka Shabeellaha Dhexe hoos taga oo lagu
garan:‘xaa tiri.” Qoruhu wuxuu dib boorka uga jafey
erayo waa hore ka baxay afmaal-meedka bulshada.
Geesta kale, wuxuu goruhu muujiyay hodantooyada
afka hooyo.

4. Deegaannada ay sheekadu ka dhaceyso

Sheekadu waxay ka dhaceysaa dhul-deexeedka
badda ka soo rogan ee gobolka Shabeellaha Dhexe
hoos taga.

Sheekadu waxay cabbireysaa taariikh guun ah
0o boqgollaal gu’ hortood ku asteysan. Waxay
diiradda saareysaa bulshadii xilligaa jirtey meer-
ta-nololeedkoodii  dhagan-dhaqaale  intaan
saancaddaalaha gumeysigu aannu geyigeenna
cag soo dhigin. Sooyaal-taariikheedka xilliga fog
dhadhan gaar ah ayuu u yeelay akhriska

sheekada.

5. Shagsiyaadka ay ku socoto iyo la falgal-
kooda sheekada

Sheekadani ku
gaashaangaad ah oo Dhaashane la yiraahdo

waxay socotaa wiil
iyo gabar gashaanti ah oo magaceedu Dheeho
yahay. Labadaa gayaan waxay duruuftu ku kul-
mineysaa dhul cidla ah oo habar-dugaag looga
caagey. Islasaanqaadkooda waxaa ka dhala-
naya socdaal dheer oo u xuubsiibanaya rabi-
taan uu midba midka kale u qaado jaceyl dhab

ah.

Inta ay socdaalka dheer ku jiraan, waxay
marayaan dhibootooyin fara badan oo mid wali-
ba halisteeda leh, Dhaashane la’aantiisna ay
Dheeho waa hore Alleysan laheyd. Kalsoonidaa
dheeraadka ee uu Dhaashane siiyey waxay
Dheeho marba marka xiga ku sii kordhineysaa
iney jaceyl dhab ah u gaado illaa ay nafteeda
kula tallanto damac guur inay wadaagaan.
Balse rabitaanka Dheeho i garso ayuu nogona-
yaa marka loo eego Dhaashane sida ay u beer-

gaadey maankiisa.

Waxaa deegey jooggeeda ilgabadka leh, dha-
bankeeda xaadda leh, dhexdeeda gabatinka ah,
sanqaroorka lagu dhigey, sunniyaha bil dhalatey
la moodo, ilkaheeda dhayda ah, dibnaheeda
ah, ah,
hubgaadkeeda wacan, firodheerida lagu gal-

culeyga cirridkeeda  dugulka
ladey. Dhankastoo laga eegaba dhiiggiisey ku

milantey oo wadnihiisa waab ka sameysatey.

Wuxuu go'aansaday wax kastaba ha ku qaadatee
in aaney sinnaba gacantiisa u dhaafin.

6. Isku MurugsanaantaDhacdooyinka Sheekada

Haddaan eegno, isku murugsanaanta silsillada
dhacdooyinka sheekadu ku dhisan tahay waa mid
leh

leysugu sargooyey oo sida hirarka iska daba

heerkeedu sarreeyo, oo si farshaxnnimo
dhacaya. Waa dhacdooyin abuuraya loolan iyo
hiyikac sii koraaya marba marka ka danbeysa, sii
labo-lixaadsanaaya 00 aan laga gayooneyn
akhriskeeda. Xabkada sheekadu waxay si toos ah

ula falgalaysaa dareenkeenna nafsaannimo.
7. Erayo mudan in hoosta laga xariiqo:

Sheekadu waxay hodan ka tahay dhanka erayada
dhaladka ah. Akhristoow, aan tusaale u soo gaato
erayo aan ka soo xuley: Dul iyo dug, dhabuullac,
habjagey, tafaal, xorrod, jinfo, doolgaad, sululubo,
tabiin, haaligato, dabcaleel, kowkabe, demmin, ga-
balafsi, Aguux, Agaax, Agaalli, harbax, cubbaan,
hadeec, tawl, dhasiiq, obolos, shindhiriq, gabiir,
xeraad, gammaaciir, xood, cagwaal, yabaq dadeed
iyo yuuc xoolaad. Erayadani waa tusaale, balse
waxaa laga dhex helayaa sheekada kumanaan
kunoo eray oo kale oo la jaad ah kuwaa aan kor ku
soo taxay iyaga iyo macnafurkooda.

8. Dhanka iimaha sheekadu leedahay.

Dhigane ama buug kasta oo uu aadamigu qoro gal-
daloolo lagama waayo. Qofkii dhaliil aad leedahay
kuu sheegaa wuxuu kaa mudan yahay innaad uga
mahadceliso.

Dhaliishu wax bay toosisaa ee wax ma bi'iso. Waa
sida muraayadda marka aad is hortaagto oo hadba
waxa kaa qaldan ee aan kuu muugan kuugu
sheegto aad uga shidaalqgaadato ayuu la meel
joogaa ruuxa dhaliil aad leedahay kuu sheega six-
ideeda.

Intaasi waa iga afeef guud in cillad-sheegeyga

wanaag mooyee yaan xumaan loo arag lafagurka

sheekada Gacal iyo Gayaan giimeynteeda.

1)

2)

3)

4)

5)

6)

7)

Dhinacyada iimuhu ay kaga jiraan sheekada
haddaan soo koobno, waxaan ku soo ururin
karnaa qodobada soo socda:

Dhacdooyinka sheekadu tebin ayay u badan
yihiin halkii ay ahayd inay shaqgsiyaadka ay ku
socoto iyagu u warramaan akhristaha, hadba
xaalada ay ku sugan yihiin u sifeeyaan, si ay
dareenkiisa ula falgalaan.

Sifeynta dhacdooyinka gaarkood oo heerkii la
rabey aan loo sawirin.

Dhacdooyinka qaarkood ee sheekada ku jira
00 aan waagqiciga nolosha dhabta ah ka tar-
jumeyn ama adag tahay in la rumeysto dhici-
taankooda.

ku
dhaadheer. Taasi waxay wax u dhimaysaa
iyo

Waxaa badan adeegsiga weeraha

toolmoonida  sheekada macaaniga

dhadhansigeeda.

Waxaa sheekada ku badan erayo hadaltiro
ah oo laga maarmi karo oo aan sidii la rabey
looga hufin.

Habqoraaleedka tixaha sheekada ku jira gaar
ahaan gabayada oo aan la ilaalin halbeeggii
gabayga sugi lahaa dhigaal-maanseedkiisa.
Taasi waxay madmadow gelisay baadi-
soociisa lagu aqoonsan lahaa inuu gabay ya-

hay iyo inuu jaad-tixeed kale yahay.

tirinta maansada.
la

barnaamijyada
hal'abuurkiisa. Bare. Xeeldheere ka tirsan AGA.

Qoraalka gabayga tuducyadiisa waxaa shardi ah
bilowga tuducda uun in xarafka la weyneeyo.

8) Waxaa sheekada ku badan erayo ay ahayd in
laysku dhejiyo oo la kala qaadey dhigaalkooda
tusaale ahaan sida: lama; oo loo qorey la ma
ama kama oo loo qorey ka ma iyo kuwo kale oo
ciiddaa ka badan.

9) Meelaha ay ahayd in si wanaagsan loo hufo
waxaa ka mid ah astaameynta qoraalka oo ay
daldalloolo baahsan ka jiraan,

Higaadda erayada oo turxaan bixin u baahnaa,
xeerarka gqaabeeya dhismaha weeraha oo jabnaan
ay ka muugato meelaha qgaarkood iyo is-diiddo-

naxweed aan badneyn.

Intaasi waa iimo kooban 0o aan waxba u dhimayn
tayada iyo farshaxannimada sheekada.

Dhaliishu ma ahan canbaareyn ee waa toosin wax
dhiseysa 00 uu gqoruhu daabacaaddiisa labaad ee
sheekada ku xisaabtamo dib-u-sixidooda. Dhaliishu
waxay ka marag-kacdaa hawl qabasho waqti iyo
dadaal lagu bixiyey.

Gebagebadii hambalyo ayaan leeyahay qoraha
sheekada “Gacal iyo Gayaan” mudane Xasan Cab-
ah
ayuu gabtey oo uu mudan yahay in lagu ammaano

dullle Calasow “Shiribmaal’.Hawl dhaxalgal

laguna bogaadiyo dadaalkii dheeraa iyo waqtigii uu

ku bixiyey. Mar labaad hambalyo ayaan goraha lee-
yahay.

Dhammaad

W. Q. Macallin

C/lahi Sh Cabdi (Gacanka)

Waa Kuma Cabdullaahi Gacanka?
Waa suugaanyahan waaya-araga. Afmaal hiba u leh hal-

Weriye suugaan ururiye ah. Soo saara

xirira dhaqganka, hiddaha afka

iyo

WARARKA WAXQABADKA AGA

AGA iyo Jaamacadda Ummadda
oo kala Saxiixday Heshiis Wada
Shaqayn

Akadeemiye-Goboleedka AfSoomaaliga (AGA) iyo
Jaamacadda Ummadda Soomaaliyeed (JUS) ayaa
29/8/2021 waxay kala saxiixdeen heshiis iskaashi
iyo wada shagayn (MoU).

Heshiiskaas waxaa dhinaca AGA u saxiixay
guddoomiyaha Akadeemiye-Goboleedka Dr Max-
amed Daahir Afrax, halka uu Jaamacadda Um-
maddana uu u saxiixay guddoomiyaha jaamacad-
daas Bare Sare Xasan Cumar Mahadalle.

Heshiiskaas laba geesoodka ah ayaa waxa uu ku
gotomaa sidii ay labada dhinac isaga kaashan
lahaayeen horumarinta afka, dhaqanka, aqoon-
Labada
guddoomiye 00 munaasabadaas ka hadlay ayaa

faafinta iyo hal-abuurka Soomaalida.
sheegay in ay ku faraxsan yihiin wada shaqaynta u
dhexaysa.

Munaasabadda heshiiska lagu kala saxiixanayay
oo ka dhacday xarunta JUS ee Muqgdisho waxaa
goobjoog ka ahaa xildhibaanno iyo masuuliin kale.

Heshiiskani wuxuu gayb ka yahay dadaallo ay
beryahanba AGA ugu jirtay xoojinta xiriirradeeda
iskaashi iyo wada shaqayn, gaar ahaan jaamaca-
daha iyo xarumaha cilmibaarista iyo horumarinta
bulshada.

AGA iyo Xarunta Horumarinta &
Cilmibaarista Puntland oo kala Saxi-
ixday Heshiis Wada Shaqayneed

Akadeemiye-Goboleedka AfSoomaaliga (AGA)
iyo Xarunta Horumarinta & Cilmibaarista Punt-
land (Puntland Development & Research Centre -
PDRC) ayaa 17/8/2021 Garoowe ku kala saxi-

ixday heshiis iskaashi iyo wada shaqayn.

AGA iyo
PDRC ayaa isku afgartay in ay iska kaashadaan

Akadeemiye-Goboleedka Xarunta

dhinacyo ay ka mid yihiin: arrimaha Af-

Soomaaliga iyo hal-abuurkiisa suugaaneed,
cilmibaarista, tababbarrada, aqoon-faafinta iyo

arrimaha kale ee u adeegaya Af-Soomaaliga.

Heshiiskan waxaa dhanka AGA u saxiixay
Guddoomiyaha Akadeemiye-Goboleedka AfSoo-
maaliga Dr Maxamed Daahir Afrax, halka uu
PDRC u saxiixay Agaasimaha PDRC Mudane

Cali Faarax.

Xarunta PDRC, oo saldhiggeedu yahay magaala-
da Garoowe, waxay ka shagaysaa horumarinta &
cilmibaarista Puntland.

Horay ayay Akadeemiye-Goboleedka AfSoo-
maaligu heshiisyo kala duwan ula gashay
hay’ado iyo xarumo dhawr ah, kuwaas oo qayb

ka ah hormarinta afka hooyo iyo hawlaha ay
gabato Akadeemiyada AGA.

Guddoomiyaha AGA oo Muxaadaro
ka Jeediyay Shirweynihii Waxba-
rashada Puntland

Guddoomiyaha Akadeemiye-Goboleedka AfSoo-
maaliga (AGA,) Dr Maxamed Daahir Afrax ayaa
28/7/2021 waxa uu muxaadaro ka jeediyay shir-
weynaha waxbarashada Puntland oo Garoowe la-
gu gabtay intii u dhaxaysay 27-29/7/2021.

Shirkan oo lagaga hadlayay horumarinta waxba-
rashada Puntland, cinwaanka muxaadarada uu Dr
Afrax ka jeediyay wuxuu ahaa “Afka hooyo, ubadka
Soomaaliyeed iyo ubucda waxbarashada”.

Guddoomiye Afrax waxa uu muxaadaraddiisa
diiradda ku saaray kaalinta uu afka hooyo ku lee-
yahay waxbaridda iyo barbaarinta da'yarta, waxaa-
na uu hoosta ka xarriigay waxbarashadu in ay ka
mid tahay tiirarka ugu muhiimsan ee laga kobciyo,
isla markaana laga tayeeyo adeegsiga afka hooyo,
halka afka hooyana uu fure u yahay waxbarashada
ubadka.

Shirkan waxaa soo qabangaabisay Wasaaradda
Waxbarshada Puntland, waxaana xiritaankiisii ka
soo gaybgalay Madaxweynaha Puntland, Md Saci-
id C/llaahi Deni oo soo dhaweeyay go’aannada ka
soo baxay shirka.

Akadeemiye-Goboleedka AGA oo
ka Qaybgashay Aqoon-wadaag ku
Saabsan Ahmiyadda Afka Hooyo

Xubno ka tirsan hawlwadeennada Akadeemiye-
Goboleedka AfSoomaaliga (AGA) ayaa 4/8/2021
waxa ay ka qaybgaleen agoonwadaag ku
saabsanaa “Ahmiyadda Afka Hooyo iyo Masuuli-
yadda llaalintiisa”, oo qayb ka ahaa Bandhiggii
Buugta Banaadir.

Masuuliinta AGA ee agoonwadaaggan soo jeedi-
yay waxay kala ahaayeen Macallin C/llaahi
(Gacanka), Md Cabdinaasir Yuusuf iyo Macallin
C/qaadir (Jubba), waxaana hagayay Md Rooble
Axmed lidle (Qalbi-taajir).

Ka-gaybgalayaasha aqoon-wadaagga ayaa
iftimisay in afku uu yahay agoonsiga ummadni-
mo, sidaas daraadeed loo baahan yahay in uu
qgof walba xil iska saaro daryeelkiisa, waxaana
ay caddeeyeen in uu afku ka tarmo afarta tiir ee
kala ah: hooyada, maamulka, waxbarashada iyo

erayga qoran.

Bandhigga Buugta Banaadir wuxuu socday intii
3-5/8/2021,
gabangaabiyay Golaha Midowga Qorayaasha

u dhaxaysay waxaa  soo
Soomaaliyeed, waana markii labaad bandhig-

gaas lagu gabto magaalada Mugqdisho.

BUUGTA BANAADIR

, #BBB2
NTA AKHRIS-QORAALKA BULSHARA

GOBOLKA BANAADIR.

{1 “QORAAIYO QORAAL TAYO LEH"

0@O®@ Bandhigga Buugta Banaadir

AGA & Somali-Pen oo Qabtay
Carwo-buugeedka Xagaaga London

Carwa bandhig buugeed ay si wadajir ah u soo
wada gabangaabiyeen Akadeemiye-Goboleedka
AfSoomaaliga (AGA) iyo Naadiga Qalinleyda iyo
Hal-abuurka Soomaaliyeed (Somali-Pen) ayaa 11
-kii bisha Sebtember 2021 waxaa lagu gabtay
magaalada London ee dalka Ingiriiska.

Waxaa sharaf weyn u ahaa goosanka AGA/
Somali-Pen ee Yurub, gaar ahaan UK in
Guddoomiyaha AGA Dr Maxamed Daahir Afrax
iyo Qoraa Siciid Jaamac ay khadka telefoonka
uga soo gaybgalaan.

Wakiilka AGA ee UK Md Cabdulgaadir Ruumi
ayaa furitaankii soo dhaweeyey dadweynihii ka
soo qaybgalay carwada, ka dibna ku soo
dhaweeyey Guddoomiye Afrax oo mahadnaq iyo
bogaadin u soo jeediyey ka soo geybgalayaashii

kuna boorriyey kor-u-qaadidda dhaganka wax

akhriska iyo waajibnimada u hiillinta afka hooyo.

—

Act today for
better tomory

Tacsi
Akadeemiye-Goboleedka AfSoomaaligu waxay
dhammaanba ummadda Soomaaliyeed, gaar
ahaan ehelkii iyo garaabadii uu ka baxay, uga
tacsiyaynaysaa marxuum Cabdi Muriidi Dheere

"Ajakis", oo ku geeriyooday Muqdisho 27/9/2021.
llaahay haw naxariisto marxuumka, dhamaan-
teenna Samir iyo iimaan haynaga siiyo.

Mawduucyada Madasha AGA ee
Bilaha Luulyo iyo Agoosto

Madasha AGA ee bisha Agoosto, oo gabsoontay
07/08/2021, waxaa lagu gorfeeyay “Suugaanta
Beeraleyda iyo Kaalinteeda Nolosha Bulshada”
iyadoo diiradda lagu saaray suugaanta Maayga
iyo deegaannada webiyada; waxaana soo jeedi-
yay Xildhibaan, Prof Maxamed Cumar Dalxa, Ab-
waan Maxamuud X Maxamed “Tarash” iyo Md
Abuukar Al-Badri.
faahfaahiyeen suugaanta beeraleyda, waxayna

Xeeldheerayaashani waxay
muujiyeen sida beeraleydu u leeyihiin suugaan
hodan ah.

Dhinaca kale, madashii bisha luulyo, oo qgab-
soontay 3/7//2021, waxaa lagu gorfeeyay “Hal-
abuurka Suugaanta iyo Halgankii Xorriyadda”;
waxaana soo jeediyay Qoraa Axmed Faarax
“ldaajaa”’, Abwaan Yuusuf “Shaacir’, Abwaan
Xaashi C/laahi Orrax iyo Abwaan Xirsi-Dhuux
Maxamed. Xeeldheerayaashani waxay soo
bandhigeen suugaantii kala duwanayd ee loo tiri-

yay halgankii gobanimadoonka.

Mawduucan waxaa xiise gaar ah u yeelay isagoo
ku soo beegmay gabagabada toddobaadkii xorri-
yadda Soomaalida, oo ay ka xoroobeen gumay-
stayaashii Ingiriiska, Talyaaniga iyo Faransiiska.

%,
X

Madasha AGA ee Bisha Agoosto 2021

SUUGAANTA BEERALEYDA
1YO KAALINTEEDA NOLOSHA BULSHADA
Waxaa diiradda lagu saarayaa suugaanta Maayga iyo deegaannada webiyada

Soojeediyayaasha

Prof. Maxamed Cumar Dalxa
Xidhiba ho)

qdisho)
(Hormuudka Soojeedinta)

Xiriiriye:
(= n LIVE Cabdullaahi Sh, Cabdi “Gacanka”
200M Suugaanyahan, Suxufi

Taariikh: 07/08/2021, Sabti
Saacad: 07:00 - 09:00 Fiidnimo WBA
ZOOM ID: 786 605 0646

@

Bandhigga Suugaanta Koroonaha iyo Xuska Haldoorkii uu Galaaftay

Madashii AGA ee bisha Sebtembar,
soontay  5/9/2021,
suugaanta

00 Qab-

waxaa lagu gorfeeyay
laga curiyay Safmarka Covid-19.
Madashan oo cinwaankeedu ahaa “Bandhigga
Suugaanta Koroonaha iyo Xuska Haldoorkii uu
Galaaftay” waxay qayb ka ahayd bandhigga
caalamiga ah ee “Worldwide Reading for the

Dead Pandemic”.

Waxaa madasha iftimin kooban ka bixiyay
Guddoomiyaha AGA Dr Maxamed Daahir Afrax,
waxaana si rasmi ah u furay Mudane Baashe
Yuuuf Axmed, Guddoomiyaha Maxkamadda Sare
ee JFS.

Madasha waxaa ka hadlay masuuliin iyo agoon-
yahanno kala duwan. Xildhibaan Maryan Cariif oo
ka mid ah madaxda AGA ayaa wacyigelin guud ka
bixisay cudurkaas iyo dhibtiisa; Xildhibaan Max-
amed Cumar Dalxa ayaa isna ka hadlay gaar ka
mid ah suugaanta laga sameeyay Covid-19; halka
Abwaan Xirsi-Dhuux Maxamed, Guddoomiyaha
Golaha Abwaannada Soomaaliyeed, uu iftiimiyay
sida suugaantu u muujiso marba xaaladda no-
loshu marayso.

Madasha waxaa bilay maansooyin ka tirsan
suugaantii laga curiyay Koroonaha oo la akhriyay.

T i
(LT
T mn um

Mudane Baashe Yuusuf Axmed, Guddoomiyaha
Maxkamadda Sare ee JFS, wuxuu tiriyay maanso
uu ugu magacdaray “Waa Maxay Koroonuhu?”;
Laashin Maxamuud Xasan Farey waxa uu akhri-
yay guurowgiisa “Koroonafayras”; halka abwaan
Hodan Maxamed Nuur ay akhriday maansadeeda
Dhibaatadiisa”.

madasha laga akhriyay gabayga “Kala xire” ee uu

“Karoonaha Waxaa kaloo

tiriyay abwaan Maxamed Maxamuud Indhageelle;

waxaa la saaray heesta dhaantada ah ee
“Feejignoow” ee uu curiyay isla markaana gaado

fannaan Axmed Budul, Jigjiga

Madasha ayaa faataxo Alle-tuug ah loogu akhri-
yay dadkii uu inaga galaaftay cudurkani.

Madashani waxay ku baxaysay aaladda Zoom iyo
Facebook TOOS; martida soo jeediyay waxay ka-
la joogeen magaalooyin iyo qaarado kala duwan;
waxaa daawanayay dadweyne kala jooga dalalka
Geeska Afrika iyo qurbajoogta ku faafsan daafaha
dunida.

Ugu dambayn waxaa madasha soo xiray Macallin
Siciid Saalax oo bogaadiyay kaalinta AGA ka
gaadatay xuskan caalamiga ah, iyo guud
ahaanba kaalinta mudnaanta leh ee ay kaga jirto

u adeegidda afka hooyo.

Hawlgelinta Guddiga 4aad ee
AfSoomaaliga

Xaflad garan oo lagu hawlgelinayay guddiga 4-
aad ee Af-Soomaaliga ayaa 23/8/2021 lagu
gabtay Masraxa Qaranka ee

Muqdisho.

magaalada

Waxaa xafladda ka hadlay Madaxweynaha JFS
Mudane Maxamed Cabdullaahi “Farmaajo” iyo
Wasiirka Waxbarshada Md C/llaahi “Carab”.

Dr
Maxamed Daahir oo ka hadlay xafladaas ayaa

Guddoomiyaha Akadeemiye-Goboleedka,

sheegay inuu ku faraxsan yahay heerka uu soo
gaarey baraarugga loogu hiillinayo afkeenna
hooyo. Waxa uu xusay dadaalkii hiilka afka
hooyo ee ay muddada dheer ka wadeen dibad-
da, kana soo bilaabeen London, ka dibna ay
saldhig u noqotay Jabuuti, dabadeedna uu u
gudbay Dawlad-deegaannka Soomaalida ilaa ay
dawladda Soomaaliya gayb ka noqotay soo
noolaynta Af-Soomaaliga.

Guddoomiyaha Akadeemiyada Cilmiga, Fanka
iyo Suugaanta Md C/qaadir “Maax” wuxuu ka
hadlay dhismaha Guddiga 4-aad ee Af-
Soomaaliga iyo ujeeddada loo unkay.

AW NN

Kulliyada Af-Soomaaliga oo ay
Furtay Jaamacadda Green Hope

Jaamacadda Green Hope ee ku taal Muqdisho
ayaa ku dhawaaqday inay furayso kulliyad lagu
doono iyo

baran takhasuska Af-Soomaaliga

Suugaantiisa (Somali Language and Literature).

Munaasabaddii lagu dhawaaqayay kulliyadda, oo la
gabtay 06/7/2021, waxaa ka hadlay Xoghayaha
Naadiga Somali Pen Axmed Maxamed Dhicisow iyo
Macallin C/gaadir “Jubba”, waxay ku bogaadiyeen
Jaamacadda Green Hope, oo ah jaamacaddii ugu
horreysey ee gaadda tallaabo noocan ah.

ka
Guddoomiyaha Jaamacadda Green Hope Prof.

Munaasabadaas waxaa iyaguna hadlay
Xuseen Tooxow iyo maamulaha jaamacaddaas
Prof. Mustaf Macallin Cabdulle, iyaga oo iftimiyay
in ay garteen furidda kulliyadan ka dib markii
codsiyo fara badan ay uga yimaadeen bulshada
Soomaaliyeed oo baahi weyn u gabto barashada

afkooda hooyo.

Tallaabadani waa mid bogaadin iyo ku dayasho
mudan.

Tartanka Gabayada Buuhoodle

Tartan gabayo ayaa 16/7/2021 lagu qabtay magaalada Buuhoodle. Waxaa tartankan ka gaybgaatay
30 tartame, kuwaas oo soo bandhiggay gabayo aad loo jecleystay.
Gunaanadkii tartankaas, waxaa lagu abaalmariyay saddexdii abwaan ee kaalimaha hore ka galay,

waxaana kaalinta koowaad ku guuleystay Cabdullaahi Faarax Odowaa, halka kaalinta labaad iyo sad-
dexaad ay kala galeen Khadar Maxamed Cismaan iyo C/rashiid Axmed Yuusuf, siday u kala hor-
reeyaan.

Somali-Pen oo Xustay Sannadguura-
da 24aad ee Aasaaska Naadiga

Munaasabad lagu xusayay Sannadguuradii 24-
aad ee aasaaskii Naadiga Qalinleyda iyo Hal-
abuurka Soomaaliyeed (Somali Pen)

19/8/2021 lagu qabtay Muqdisho.

ayaa

Kulankan o0 ay soo qabangaabisay laanta
Mugdisho ee naadigu waxaa ka hadlay masuuliin
kala duwan, oo ka kala socday Naadiga Somali-
Pen,

Akadeemiye-Goboleedka AfSoomaaliga,

Xarunta laashin iyo masuuliin kale.

Masuuliintan oo uu horkacayay guddoomiyaha
Laanta Koonfurta Soomaaliya Md C/naasir Yuusuf
“Ganey”’ iyo G/ku-xigeenka Mw Dahabo Shiikh
Maxamuud, waxay ka hadleen taariikhda naadiga,
iyaga oo dhinaca kale soo dhaweeyay xubno
cusub oo ku soo biirey naadigaas.

Gabagabadii waxaa shahaadooyin la guddoonsi-
iyey dadkii asaaska u ahaa naadiga Somali-Pen
ee Koonfurta iyo Bartamaha Soomaaliya.

Naadiga Somali pen waxaa London lagu asaasay
1997, wuxuuna kaalin muugata ka qaatay u hiillin-
ta afka hooyo.

WARSIDAHA AGA

Lugadda Soomaaliga oo laga Dhigi
Doono Dugsiyada Magaalada
Minneapolis

Munaasabad lagu daahfurayay sidii dugsiyada
magaalada Minneapolis (USA) looga dhigi lahaa
maaddada Af-Soomaaliga, ayaa 8/8/2021 lagu
waxbarashada

gabtay xarunta waaxda ee

magaaladaas.

Madaxa waaxda lugadaha iskuullada daweynaha
ee Minneapolis Muxyadiin Warfaa oo ka hadlay
xafladdaas ayaa sheegay in uu ku faraxsan yahay
in dugsiyada magaalada lagu soo kordhiyo ba-
rashada lugadda Af-Soomaaliga, waxaana uu til-
maamay in ay arrintaas tahay guul u soo hoyatay
bulshada Soomaaliyeed.

Siyaad Cali oo ka mid ah maamulka waxbarasha-
da Minneapolis ayaa sheegay in ay dadaal badan
u soo galeen sidii lugadda Soomaaliga looga dari
lahaa maaddooyinka laga dhigo dugsiyada.

Lugadda Soomaaligu waxay nogonaysa tan 12-
aad ee laga dhigo dugsiyada Minneapolis, waxaa-
na uu afka Soomaaliga ka yahay magaaladaas
midka 3-aad ee looga hadlo. Bogaadin!

Tartanka Akhriska Sheeko-faneedda

Tartanka akhriska sheeko-faneedda, oo ay soo gabangaabiyeen Naadiga Somali Pen iyo Jaamacadda

Green Hope ayaa 23/9/2021 lagu gabtay Muqdisho.

Guddoomiyaha jaamacadda Green Hope, Prof. Tooxoow iyo iyo Guddoomiye Ku-xigeenka Somali
Pen ee laanta Mugdisho, Md Axmed Dhicisoow, ayaa ka hadlay muhiimadda uu akhrisku leeyahay.
Maxamed Ibraahim Faarax, Mahad Maxamuud Cabdullaahi iyo Rijaal Maxamed-nuur oo ahaa guul-
eystyaashii tartankaas ayaa halkaas abaalmarin lagu guddoonsiiyay.

Bandhigyada Buugaagta Hargaysa
iyo Banaadir oo gabsoomay

Carwadii buugaagta ee Hargeysa, oo ay soo
gabangaabisay Xarunta Dhaganka Hargeysa,
ayaa gabsoontay intii u dhaxaysay 24-29/7/2021,
waxaana ka soo gaybgaley masuuliin kala duwan,
agoonyahanno, qorayaal, abwaanno, iyo marti
sharaf aad u fara badan.

Bandhiggan oo ahaa midkii 14aad, intii uu socday
waxaa lagu soo bandhiggay buugaag, doodo,
cayaaro ka tarjumayay hiddaha iyo dhaqanka.

Dhanka kale, Bandhigga Buugaagta Banaadir
‘BBB2’ayaa Muqdisho ka dhacay inti u
dhaxaysay 3-5/8/2021; waxaana furay Guddoomi-
yaha G/Banaadir, Cumar “Filish”.

Bandhiggan oo gabsoomaya sannadkiisii labaad,
intuu socday waxaa lagu soo bandhigay bar-
naamijyo kala duwan oo isugu jiray buug jeedin,
dood cilmiyeedyo, iyo nashaad kale oo aad u xiiso
badnaa.

Bandhigyada buugaagta oo aalaaba gabsooma
xilliga xagaaga ee sannad kasta, waxay baaqdeen
sannadkii 2020 safmarka Koroonaha awgii.

WARSIDAHA AGA

Buugaag lagu soo Bandhigay
Muqdisho, Hargeysa iyo Garoowe

Buugga “Hawaale Warran” oo uu qoray Abwaan
Maxamed Ibraahim Warsame (Hadraawi), ayaa
16/7/2021 lagu soo bandhigay magaalada Har-
geysa, waxaana buugaas tifaftray Maxamed
Saleebaan Cumar.

Buugga “Gacal iyo Gayaan” iyo buugga
“Gardaadiye” oo uu qoray Xasan Cabdulle
“Shiribmaal” ayaa 22/7/2021 iyo 16/8/2021 lagu
soo kala bandhigay Muqgdisho, waxaana bandhig-
ga buugaagtaas soo qabanqgaabiyay xarunta
Laashin.

Buugga “Hal Tisqaaday” oo ka hadlaayo taariikh-
nololeedkii Abwaan Cali Sugulle, oo uu qoray
Maxamed Baashe Xaaji Xasan, ayaa 7/8/2021
lagu soo bandhigay Garoowe.

Dhanka kale, munaasabad lagu maamuusayay
bandhigga tarjumaadda tafsiirka Jus Camma, oo
uu goray Maxamed Xirsi Guuleed “Cabdi-Bashiir”,
ayna soo qabanqaabisay xarunta Guryo-samo
ayaa 18/8/2021 lagu qabtay Muqdisho.

Bandhiggii kitaabkaas waxaa ka soo gaybgalay
oo ka hadlay culumaa’udiin iyo waxgarad kale.

Xuska 7-guurada Aasaaska Xarunta Laashin

Bahda dhaganka, suugaanta iyo dhigaalka ee Laashin ayaa 1-2/9/2021 waxa ay dabbaaldeg ballaaran
u sameeyeen 7-sanno-guuradii ka soo wareegtay asaaskii xarunta.

Barnaamijkan, oo ku gabsoomay aaladda Zoomka, waxaa halkudheg looga dhigay ‘dhagan iyo dhi-
gaal’, waxaana marti ku ahaa buuniyaal ku xeeldheer afka iyo dhaganka bulshada.

Laashin waxa la asaasay 01/9/2014, waxaana lagu bilaabay degel lagu qoro qoraallada.

Xeerka Waaweynaynta Xuruufta

Adeegsiga astaamaha qoraalku, waxa ay laga-
ma maarmaan u yihiin fahanka hadalka qoran
iyo dareen gudbintaba. Xeerarka far waa
waynayntu waa saddexdan:

1. Bilawga Qoraal Kasta

B. Qoraal kasta oo la goro waxa uu ka bilawdaa
eray. Erayga xarafkiisa ugu horreeya waa in la
wayneeyaa.

Tusaale: Dadkeennu waxa ay isku khaldaan
gabiil iyo gabyaalad. “Dadkeennu” eraygan xa-
rafkiisa koowaad oo ah ‘D’ waan waynaynnay.

T. Xarafka ugu horreeya weedha ku xigta joog-
siga.

Tusaale: waxa aan ahay Soomaali. Dalkayga
waan jeclahay.

J. Xigasho kasta oo aynu qoraynno, eraygeeda
koowaad xarafkiisa hore waa in la wayneeyaa.

Tusaale: Abwaan Hadraawi waxa uu yiri: “ Qalin-
kaa wax suureeya”

Magacyada Gaarka ah

Magaca gaarka ahi waa marka ay sifadu nogoto
mid ay iska leedahay cid, meel ama arrin gaar
ah.

1/ Tusaale: Cubayd (magac qofeed); Banaadir
(magac deegaaneed); Soomaaliya (magac
daleed); Liido (magac meeleed); Arbaco (magac
maalineed);  Afrika (magac  gaaradeed);
Dagaalkii Koowaad ee Adduunka ( magac
dhacdeed); Kiinyaati (magac bulsheed); Muslim
(magac diimedeed).

2/ Hal-abuur kasta. Maadaama uu leeyahay
giime wayn iyo magac gaar ah, eraygiisa
koobaad xarafkiisa hore waa in la wayneeyaa.
Xitaa haddii magacu ka koobanyahay dhawr
eray, eray walba xarafkiisa koowaad waa in la
wayneeyaa.

Anfariir (magac buugeed); Xuskii Jacaylka
(magac ruwaayadeed); Qabiil lyo Qabyaalad:
Ma Isku Mid Baa...?! (magac qoraaleed); Mul-
laax (magac maanso).

3/ Magacyada muujinaya darajooyinka, xaraf-
kooda koowaad waa in la wayneeyaa

Tusaale: Garoowe waxa isku arkay oo kulammo
wada gaatay Dr. Cabdiwali Gaas iyo Madax-
wayne Farmaajo.

Xarafyada madaw ee ‘d’ iyo ‘m’ waa aan waynaynay
maxaayeelay waxa ay tilmaamayaan darajooyin aa-
nay cid walba gaari karin. Marka la waynaynayaa
waa marka ay ka horreeyaan qofka ay darajayna-
yaan magiciisa.

Tusaale: anigu maalin uun waxa aan nogon doonaa
madaxwayne. (lama oran: Madaxwayne).

4/ Shirkad kasta iyo urur waliba waxa uu leeyahay
magac gaar ah. Magacaasi haddii uusan ahayn
xuruuf mid walba loo soo gaabiyay erayo, kali ah
eray walba xarafka koowaad waa in la wayneeyaa.

Tusaale: shirkadda Golis waa mid ka mid ah shirka-
daha waawayn ee dalka.

Magacaasi haddii uu ka kooban yahay xuruuf iyada
oo xaraf walba u taagan yahay eray, xaraf walba
waa in la wayneeyaa, dabadeed joogsi la daba dhi-
gaa.

Tusaale: C. X. D. S. waa geesiyaal naftooda hura.
5/ Maalmaha debbaaldegga leh.

Tusaale Soomaalidu waxa ay u debbaaldegaan
Maalinta Xoriyadda.

3. Xaalado Kooban

Waa xaalado si gaar ah loo barto.

B. Magacyo xushmeed. Waxa la wayneeyaa xaraf-
kooda koowaad mudnaan darteed.

Tusaale:
Waajib waxa ah in Rabbi laga cabsado.
Maalin walba waxa aan akhriyaa jus Quraan ah.

Qof walba oo wanaagsani waxa uu jecelyahay
Suubbanaha.

Xarfaha madaw u fiirso waxa ay bilaw u yihiin
magac-xushmeedyo.

T. Tilmaanta waalidnimo. Waalidkeen marka aynu
sheegaynno waxa aan ka hormarinnaa tilmaan
waalid, kuwaas xarafkooda koowaad waa in la
wayneeyaa

Waxaan u yeedhay Hooyo Mako.

Qoraa Dayax Axmed-llay ayaa ka soo
koobtay

Shagqal Bile.
Maxamed Siciid “Samiik” bb. 07-15

Kala Xire (Gabay)

Gabaygan waxaa tiriyay Abwaan Maxamed Maxamuud “Indha-Geelle”, 18 Maajo 2020, oo deggan
Muqdisho Soomaaliya.

Gabaygu wuxuu ku saabsan yahay Koroonaha iyo saamaynta uu nolosha ku yeeshay, wuxuuna ka
kooban yahay 72 beyd.

Koroonihii xaggaa iyo ka kacay,
Shiine xaruntoodu

Xuduudaha tallaw oo dhabitii,
ma laha xayndaabe

Xabaal-wadar u aas Trump dadkuu,
xaagayee dilaye
Talyankii xisaabaha yiqiin,
xiiji maalmahane
Iglan xaakimkeedii ku gabay shalay,
Xanuun wayne
Qudheenana xul buu nagala tegay,
xaajiyaal badane
Wuu xakaaray aadmigii midkani,
sida xaqiigdaahe
Kuwii xoogga sheegtiyo sancaduu,
meel ku soo xiraye
Xag kastaba adduunyada la waa,
duul xalkii helaye
Xiiso laysu booqdaa ma jiro,
la is xasuustaaye
Kala xire xabiib wada socdiyo,
nin iyo xaaskiise
Xigto yaan la soo eegin buu,
xaalku marayaaye
Diyaaradihii cirkaa xiimi jiray,
dhige xawaariiye
Xarbi iyo ma jiro maalmahaan,
x00g isugu faane
Xarshaash iyo la waa gayd nin kale,
ku xarragoodkiiye
Ninna kuma xisaabtamin bansiin,
baa xaraash noqone

Shidaalkii xariir lala masliyay,
la isku xoorxoorye

Markab lagu xasheeyaa baddiyo,
xeebahaa tubane

Xikmadduu ka leeyahay Allaha,

xaakimkaa garane
Xifaaliyo ma aha cudurkankani,

been xiddigo-sheege
Waa xaqiiq horteennaa ahoo,

xaabna garinayne
Ma yaqaan xaq iyo baadil iyo,

xaaji iyo gaale
Iimo Xaawo iyo Aadan gebi,

waa isugu xeere
Xeero buu ku wada soori 00,

xawda buu jariye
Xarmashadii Cumrada baaiji oo,

goosay xariggiiye
Xaramkii Makaad key ku tahay,

kama xishoon meele

Xaggaa iyo xaggaa buu naflaha,
xiijay gebigoode
Xulguumkuu naflaha goynayaa,
xaasidkuu yahay e
Wadnihiyo xammeetiga ilaa,
xiidmaduu jariye
Xawda iyo halkaasuu degaa,
00 xannibayaayee
Xanfarkoo dhacaayuu urkiyo,
laydha kaa xiriye
Xalwo carrabku kama sooci karo,
shay xaraar badane

Xanuunkaa Allihii soo diraa,
garan xaqiiqdiiye

Ha yeeshee xujuu nagu nogdoo,
la xakamayn waaye

Dawo lagula xaaliyo la waa,
xoolo loo galo e

La xaraarin maa nimu heloo,

xiiji aadmigiiye
Qufac aan lahayn xaako iyo,

curan xadkii dhaafay

( Sii raac bogga 15aad )



LUULYO- SEBTEMBAR 2021

WARSIDAHA AGA

BOGGA 15AAD

War xiig-dheer sideedii haddaad,
xiixda dhigi weydo

Ama xowl-mariidkiyo cunaha xaab,
ku dhego laabta

Amaad xalayto laylkii intaa,
xummad la soo jeeday

Xubnahoo ku daaliyo kolkaad,

xuurto kici waydo
Xasil ii dhegaysoo i magal,

xaadir bahalkiiye

Sambab xera hadduu galo arigu,
xaaluf buu nogone

War xayndaabka reerkaasi yaal,
xoolo laga dhowrye

Deriskiyo xigtadu guure 00,
laga xawaareeye

Xanuunkani tabtaa oo kaluu,

xayn kol dilayaaye
Xummad adiga oo moodayoon,

xil iska saaraynin

Ayuun buu intaa xulahayaa,
xaafaddoo idile

Xigaalkiyo wuxuu laynayaa,
gebi xabiibkiiye
War geeridu xaq weeyoo middaa,
xaakim baa qoray e

Kol haddaan xanuunkaa la helin,

xabagta daawaysa
Oo ditoorki xeeshii yaqiin,

uu xal kale waayay
Xirko-goysna uu yahay midaan,

xeerba gabanaynin
War yaan la isku soo xoomin uun,

xaasilkii nogoye
Xoxobtaa ciddiyuhuu gala,

ku xarkagaayaaye

Xaadduu ku noolaan karaa,
xuubabkaa sare e

Xal kaleeto iyo daawa male,
faraxal mooyaane

Xero-dhaafka Nabigaa xarrimoo,
xaakim naga reebye

Xaggaa iyo xaggaagiyo haddaad,
xaafadaha meerto

Inaad soo xambaartaa dhacdood,
xerada keentaaye

War xooshkaaga joog oo ha bixin,
xaalki ku idlaaye

Kolka xaajo saatani timaad,
xarunta aad joogto

Xadiiskaaba dhigayoo ma aha,
xan iyo beenbeene

Xaalalleey adduunyiyo hadday,
xaajo huri-wayto

Xeradaada kaa saarto ood,
dano xergeynayso

War xeelayso oo foojignoow,
saa xujaa timide

Xikmaddaad ka leedahay adaa,
Xaakimoow garane

Inta uu xabaal geliyay een,
xararka hoos geynay

Ama xalayto soo dhacay Ayaan,
xarafku koobayne

Xabsi buu intuu nagu riduu,
nagu hayaa xuuxe

Xeel kalena wayniyo Rabboow,
daagad iyo xooge

Xirsigaaga Eebboow na geli,
xaalku waa halise.

Kariinkeey wuxuu kuu goraa,
lala kulmaayaahe

Kurba kale waxay tahay qofkuu,
Eebbe kulansiiyo

“SIWADAJIR AH AYAAN
UGA HORTAGI KARNAA

SAFMARKA COVID-19
HADDII AAN ISKA
KAASHANNO'

= @ ‘a g (%

JOOGTEE FARAXALKA  ISTICMAAL SANITIZER JOOGTEE AFSAABKA KATAXADDAR TAABASHADA ~ KALAFOGAADA  ISTICMAAL NADIIFIYE QALALAN

( wuu socdaa Guurow )

Akadeemiye-Goboleedka AfSoomaaliga

Akadeemiye-Goboleedka AfSoomaaligu (AGA) waa Xxarun
aqooneed loo abuuray daryeelka iyo horumarinta Af-
Soomaaliga iyo hal-abuurkiisa suugaaneed. Waa madal ay
ku bahoobeen dalalka Geeska Afrika ee Soomaalidu degto,
AfSoomaaligana lagaga hadlo.

AGA waxaa lagu asaasay dalka Jabuuti bishii Juun 2013.
Xarunteedu waa Magaalada Muqdisho, waxayna laamo ku
leedahay Magaalooyinka waaweyn ee Geeska Afrika iyo da-
lalka qurbaha ee ay aad u joogaan Soomaalidu.

Hawlgalka AGA (Mission)

Ilaalinta afka hooyo, iba-furka hal-abuurkiisa
iyo turxaan-bixinta adeegsigiisa, qoraal iyo gawlba;
iyo inuu Af-Soomaaligu nogdo afka rasmiga ah
ee maamulka iyo waxbarashada geyiga Soomaalida.

Madasha AGA ee Bisha Sebtember 2021

BANDHIGGA SUUGAANTA KOROONAHA

& XUSKA HALDOORKII UU GALAAFTAY

oo qayb ka ah bandhigga caalamiga ee

Worldwide Reading for the Dead of the Pandemic

ABW HODAN MAXAMED NUUR
Hal-abuure, London (UK)

Taariikh: 05/09/2021, Axad Q
Saacad: 07:00 — 09:00 Fiidnimo WBA A—
ZOOMID: 7866050646 QY W = XIRIRINTA
Passcode: AGA2021 Zoom n Najma Qaran-bila -

Kasooqgaybgalkiinnu sharaf ayuu noo yahay!

O © & O Akadeemiye-Goboleedka AfSoomaaliga (AGA)



